
เญอืม เอจี โรวก เอลีซาเบต กวน แตะ เซ แลฮ เคิ อี, พะจาว 
ดวน เตปดา กัปรีเอน โฮว ฮอยจ ยวง นาซาเรต จังวัต กาลิลี. 
มัฮ เกือฮ อื โฮว เคะ ปเครีฮ มอง ติ ปุย ป เอีจ ไก กัมฟู ไม 
กวนเบลีย ติ ปุย ป มัฮ จัตเจือ กซัต ดาวิต. มอยฮ กวนเบลีย เซ 
มัฮ โยเซป. มอยฮ ปเครฮี เซ มัฮ มาเรีย.



เตปดา เซ อัฮ แม เฮี ละ อื, “มาเรีย, ปุ ฮลัต
ฆา​. พะจาว เอีจ เกือฮ กุนมุน ยุฮ แตะ ละ 
เปอะ. ปะ ซ โรวก เปอะ. ซ เกิต กวน 
รเมะ เปอะ ติ. มอยฮ อื ไมจ เปอะ อัฮ
เยซู ละ. กวน เปอะ เซ ซ ระ เนอมึ
ไล อื. ปุย ซ อัฮ อื มัฮ กวน 
พะจาว ตึก นึง ฮลาวง แตะ. 
พะจาว กุม เอะ ซ เกือฮ อื แปน
กซัต ตอก จัตเจือ อื โฆะ ป มัฮ ดาวิต โฮ. 
ซ แปน ลอป กซัต ละ โม จตัเจือ ยาโคป. 
บั่นเมือง ยุฮ อื ซ ตอน ฮมัน โอ เญาะ ไก 
ลอยจ,” อัฮ เซ ละ อื. 



มาเรีย อัฮ อื ละ เตปดา เซ ตอก เฮี, “อา​ มัฮ
ลั่ง ปเครีฮ มอง. โอเอีฮ อัฮ เปอะ เซ ซ
เกียฮ แปน ตอก เมอ?” อัฮ เซ. เตปดา
เซ โลยฮ อื, “ลปุ พะจาว ซ ฮอยจ อาวต
นึง ปะ. อัมนัต พะจาว ซ ฮอยจ
เลอึป ปะ. กวนงัก ซัมคัน 
ป ซ เกิต เนอึม นึง เปอะ
เซ, ปุย ซ อัฮ กวน 
พะจาว ไม อื.”



ฟวยจ เซ แม เญีย่ะ มาเรีย โกฮ โฮว ริป เอิน, ฮาวก 
ฮอยจ นึง ยวง ป อาวต นึง บลาวง ไน จังวัต ยูเด่ีย
ติ โดฮ. ฮาวก เญือะ เซคาริยา, ลปุง ไม เอลีซาเบต. 
เญอืม ฮมอง เอลีซาเบต ลปุง
มาเรีย เซ, กวน โตะ เวียก อื
เซ รซอฮ เอิน ฆา​ อื. 
เอลซีาเบต เซ นาวก เอิน
นึง ลปุ พะจาว จบุั่น เอิน. 
อัฮ เฮี นึง ลเลาะ เรียง 
แตะ, “ปะ เอีจ โฮลฮ 
เปอะ ป ไมจ ป ุก ฮา 
ปรโปวน ไฮญ เตือง โอยจ 
อื. กวน ป ซ เกิต เนอึม 
นึง เปอะ เซ ซ มัฮ เนอึม 

ปุย ปุก รพาวม พะจาว.”



ไลลวง เญอืม เกิต พะเยซคูริต เตอ มัฮ ตอก เฮี. มาเรีย ป มัฮ มะ 
อื เซ เอจี ไก กัมฟู ไม โยเซป. 
กา เฆียง ไอฮ อื ปุ แตะ แปน
รเมะ รโปวน เนอ, มาเรีย เอจี
โรวก กวน แตะ เบือ ลปุ พะจาว. 
โยเซป ป ไก กัมฟู อื ไม 
เซ ตะ เกอืฮ ไลลวง เซ 
ไฆลป นึง มัฮ แตะ ปุย 
ไมจ ไล ซองนา พะจาว, 
ไม โอ อื ฆวต เกือฮ มาเรีย 
โซะกิจ นึง ปุย. ตะ บระ กัฮ
กัมฟู แตะ ฮา มาเรีย เซ ฆา​ อื.



ลไล ตะ อื ยุฮ ตอก เซ, ฮอยจ เตปดา ยุฮ พะจาว เคะ อื, รโฮงะ
โอเอีฮ ละ อื นึง รโมะ อื. อัฮ เฮี ละ อื, “โยเซป, ปะ ป มัฮ จัตเจือ 
ดาวิต เตอ, ปุ ฮอ นึง ซ ไอฮ เปอะ มาเรีย แปน
ปุย เญือะ เปอะ. เอีจ มัฮ โรวก อื เบือ อัมนัต
ลปุ พะจาว. มาเรีย เซ ซ ไก กวน รเมะ ต.ิ 
ปะ ไมจ เปอะ ปุก มอยฮ อื, อัฮ เยซู ละ นึง 
มัฮ อื ป ซ เกอืฮ ปุย ไน แตะ โปน ม่ัป
ยุฮ แตะ,” อัฮ เซ ละ อื.



โยเซป เญอืม เอจี โปวะ อื ลอต เนอึม ยุฮ อื ตอก ดวน เตปดา
ยุฮ พะจาว แตะ เซ. ไอฮ เนอมึ มาเรีย เซ แปน ปุย เญือะ แตะ. 
ปงเมอ โอ ดิ โฮลฮ ยุ ปุ แตะ เฟอฮ กา เฆียง 
เกิต กวน อื เซ. เญอืม เอจี เกิต กวน อื เซ, 
ปุก เนอึม มอยฮ อื, อัฮ เยซู ละ อื.



เญอืม เซ กซัต ซีซา ออกะซตัต ตอม มวยญ แตะ ละ ปุย ติ ปลัฮ
เตะ เกอืฮ อื โฮว โจต เซน แตะ. ปุย เตือง โอยจ อื โกฮ โฮว ละ 
ซ โจต อื เซน แตะ นึง ยวง โกะ 
แตะ ไอฮ เตือง ไพ เตือง มัน. 
เญือม เซ โยเซป 
ฮาวก เนอึม ยวง 

นาซาเรต จังวัต กาลิลี. 



ฮาวก ฮอยจ นึง ยวง เบตเลเฮม จังวัต ยูเด่ีย. เบตเลเฮม เซ มัฮ ย
วง เกิต กซัต ดาวิต โฆะ. โยเซป ฮาวก ฆา​ อื นา เซ นึง มัฮ แตะ 
จัตเจือ ดาวิต. ฮาวก โจต ดิ 
เซน แตะ ไม มาเรีย ป ซ ไอฮ 
อื แปน ปุย เญือะ 
แตะ เซ. มาเรีย 
เซ เอีจ โรวก.



ลไล อาวต อื นึง ยวง เบตเล
เฮม เซ เอจี เติง เคิ
รอาวม อื.



กวน อื เซ รเมะ. มัฮ กวน โรง อื. เฮมาะ แฮมะ อื นึง บวต ชุ. 
เกือฮ อื ไอจ โตะ ฮิต ไรป นึง โอ อื ไก เบือง ไอจ นึง โฮง แลม. 



แควน เซ ไก ป เลียง แกะ นึง งอน. มอง รซาวม แกะ ยุฮ แตะ 
นึง กังเดน. โม เซ ฮอยจ งอม เตปดา พะจาว เคะ อื ติ. รัง ซเปย 
พะจาว ซอต ติ แตะ รวิต รเวียง โม เซ. 
          โม เซ ฮลัต เนอมึ ฮลัต
  แนม ฆา​ อื.



เตปดา เซ อัฮ เฮี, “ปุ ฮลัต ฆา​, อา​ มัฮ ฮอยจ รโฮงะ ไลลวง ไมจ
ละ เปอะ. ไลลวง เซ ซ ไมจ ยุฮ รพาวม ปุย เตือง โอยจ อื. เนาะ
ก ซาวม เฮี นึง ยวง ดาวิต เตอ, เอีจ เกิต ป 
                 ซ เกือฮ โม เปะ โปน ม่ัป ยุฮ 
                                          เปอะ นึง ติ 
                                          ปุย. มัฮ
                                         เนอึม พะคริต
                                         จาว ป เกิต
                                          เซ.”



“โม เปะ ซ ยุ เปอะ กวนงัก เฮมาะ แฮมะ ปุย นึง บวต ชุ ไอจ โตะ
ฮิต ไรป. มัฮ เซ ป ซกิ ซัมคัน นึง อื ละ โม เปะ เอ,” 
อัฮ เซ เตปดา เซ. 



เญือม เซ ฮอยจ พราวป เอนิ เตปดา โฮวน อาวต ดิ ไม เตปดา
ฮอยจ รกา เซ. เชีย ลืลาว ดิ พะจาว เตือง มู แตะ 
ตอก เฮี, “ญันด่ี ไม พะจาว ป อาวต มะลอง 
                         ตึก นึง ฮลาวง แตะ.”



“ละ ปุย ปลัฮเตะ เอ เกอืฮ อาวต เฮน อาวต ฮลอง เตือง 
โอยจ อื, นึง เอีจ เลียก พาวม พะจาว นึง,” 
อัฮ เซ เตปดา โฮวน เซ. 



ฟวยจ ฮาวก โม เตปดา เซ นึง เมือง มะลอง เงอ, 
โม ป เลียง แกะ เซ อัฮ เฮี ละ ปุ แตะ, “ไมจ เอะ 
โฮว ยวง เบตเลเฮม ละ ซ แลน แตะ โอเอีฮ ป
รโฮงะ พะจาว ละ แตะ เซ,” อัฮ เซ. 



โม เซ โฮว ริป เอิน. ยุ มาเรีย ไม โยเซป ไม 
กวนงัก ไอจ โตะ ฮิต ไรป เซ. โม ป เลียง แกะ 
เซ เญอืม เอจี โฮลฮ อื ยุ อู, รโฮงะ ป ยุ ป ฮมอง 
แตะ นึง ไลลวง กวนงัก เซ ละ ปุย.



เญอืม เกิต พะเยซู นึง ยวง เบตเลเฮม จัง
วัต ยูเด่ีย เยอ, มัฮ เจน แปน เฮโรต กซัต. 
เญอืม เซ ไก โม ป ฮอยจ นึง เวียง 
เยรูซาเลม เนอึม ลั่ก 
โอก ซเงะ งอน. มัฮ ป
เกียฮ ยุง โอเอีฮ
 เบือ 

ซโมยญ โม เซ เยอ. 
ฮอยจ ไฮมญ อื ตอก เฮี, “ป เกิต แปน 
กซัต ยุฮ โม ยิว เซ อาวต ก เมอ? เอะ มัฮ
โฆง ฮอยจ ละ ซ นุม แตะ ไว กซัต เซ นึง 
นัปทื แตะ, นึง เอจี โฮลฮ แตะ ยุ โอก 
ซโมยญ ซกิ ซัมคัน ยุฮ อื,” อัฮ เซ. 



เญอืม เซ กซัต เฮโรต บระ กอก 
โม ป ยุง โอเอฮี เบือ ซโมยญ เซ 
เอีญ เคะ แตะ, ไฮมญ ที ไลลวง 
เญอืม ยุ โรง อื โอก ซโมยญ
เซ นึง โม เซ. ฟวยจ เซ ดวน 
อื โฮว ฮอยจ นึง ยวง เบตเลเฮม. 
อัฮ เฮี ละ อื, “โฮว ซาวป กวนดุ 
เซ โจน ยุ เปอะ. ดัฮ เปอะ เอีจ ยุ 
โฮ, แม รโฮงะ แม ละ อา​ เดอึม
อา​ ซ โฮลฮ โฮว นุม โรฮ ไว,” 
อัฮ เซ ละ อื. 



โม ป ยุง โอเอฮี เบือ ซโมยญ เซ, โฮว เนอมึ ตัม รซอม ดวน 
กซัต แตะ เซ. ซโมยญ ซวน อื ลวง ลั่ก โอก ซเงะ เซ โฮว รกา
  อื. เญอืม เอจี ฮอยจ อื ซื นา ก อาวต
   กวนดุ เซ, ลโละ นา เซ.



เญอืม เอจี เลียก อื โตะ เญือะ อา, ยุ เนอึม กวนดุ เซ ไม มาเรีย 
ป มัฮ มะ อื. นุม เอิน ไว กวนดุ เซ ปอ จิ ไกญ แตะ เตะ. ฮอย ป
  ไมจ โรวก แตะ เซ เกือฮ อื ละ อื. ป
      โรวก อื เซ มัฮ ไคร ไม กัมยัน 
      ไม โมตญอป. ฟวยจ เซ พะจาว
      ซตอก แม อื นึง รโมะ อื ละ ซ
      เกือฮ อื โอ เญือะ
      เอีญ เคะ เฮโรต. 
      เอีญ ฆา​ อื นึง เมือง 
      แตะ คระ ไฮญ. 



เญอืม เอจี เอีญ โม เซ เยอ, โยเซป
ฮอยจ อู แม เตปดา ยุฮ พะจาว ไม 
นึง รโมะ อื, อัฮ เฮี ละ อื, “เฮโรต
ซ ซาวป ยุฮ ยุม ไม กวนดุ เซ. 
ไมจ เปอะ โกฮ ตุย โรวก กวนดุ 
เซ ไม มะ อื, ตอ ไม ฮอยจ
นึง เมือง อียิป. อาวต ไม 
นา เซ ฮอยจ ละ รโฮงะ แม
อา​ อื ละ เปอะ,” 
อัฮ เซ ละ อื.



ซาวม เซ โกฮ ตุย เนอมึ โรวก 
กวนดุ เซ ไม มะ อื. โฮว เนอมึ
ฮอยจ นึง เมือง อียิป เซ. อาวต
นา เซ ฮอยจ ละ ฟวยจ ยุม
เฮโรต. โอเอีฮ ไล เซ มัฮ เกิต
อื นึง ซ เกือฮ อื แปน ตอก 
ป เอีจ อัฮ ป ซึป ลปุง
พะจาว อา​ง โฮ. มัฮ อัฮ อื
ตอก เฮี, “อา​ กอก กวน 

แตะ โอก ฮา เมือง อียิป,” อัฮ เซ. 



เฮโรต เญือม เอีจ ยุง อื จุ โม ป ยุง 
โอเอีฮ เบือ ซโมยญ แตะ เซ, ฮาวก 
รพาวม เนอมึ ฮาวก รพาวม แนม 
ฆา​ อื. ดวน ปุย โฮว ซาวป มอก โม 
กวนดุ รเมะ เคียง ลอา เนอึม เลีฮ ก 
เซฮ นึง ยวง เบตเลเฮม ไม ปุย ฮอง 
ยวง เซ เตือง โอยจ อื. มัฮ คิต อื ตัม 
                 ไลลวง ป 
                   รโฮงะ 
                   โม ป 
                   ยุง 

                                                          โอเอีฮ เบือ 
                                                     ซโมยญ ละ แตะ เซ.



กัง เคะ เอ เญอืม เอจี ฟวยจ ยุม
เฮโรต เตอ, โยเซป ฮอยจ อู แม
เตปดา ยุฮ พะจาว ไม นึง รโมะ อื
เญอืม อาวต ลั่ง อื เมือง อียิป เซ, 
อัฮ เฮี ละ อื, “โกฮ ตุย โรวก กว
 นดุ เซ ไม มะ อื, เอีญ ไม
 นึง เมือง อิซราเอน. เอีจ
 ยุม ป ซาวป ยุฮ ยุม ไม
 กวนดุ เซ,” อัฮ เซ ละ อื.



เญือม ฮมอง อื แปน อารเคลาอัต กซัต รโตง เปอะ แตะ ป มัฮ เฮ
โรต เซ นึง จังวัต ยูเด่ีย
เยอ, โรวต โตว เอีญ ฆา​
อื ฮอยจ นา เซ. ลอต โฮว
ฮอยจ นึง จังวัต

กาลลิี ฆา​ รโมะ แตะ ยุ 
ดวน พะจาว แตะ. ลอต อาวต
ฆา​ อื นึง ยวง นาซาเรต. 



กโอเอีฮ ไล เซ เอจี
เกิต เนอมึ ตัม ป อัฮ ป ซึป ลปุง
พะจาว อา​ง โฮ. มัฮ อัฮ อื ตอก เฮี, “พะคริต
เซ ปุย ซ อัฮ ปุย ยวง นาซาเรต ไม อื,” อัฮ เซ.



พะจาว ฮรัก ปุย ปลัฮเตะ ปอ ปุน เกือฮ อื
กวน ติ แตะ ฮอยจ ละ อื. ป อา​ง รพาวม

แตะ นึง กวน พะจาว เซ ซ ยุม โตว
ติ ตื เนอมึ. มัฮ โฮลฮ อื จีวิต โอ 

เญาะ ไก ลอยจ.



โรม 3:23 ปุย เอีจ ยุฮ ม่ัป โครยญ โฆะ แตะ. ยุฮ โตว อื ตัม กัน ไมจ
กัน ุก เกือฮ พะจาว อื ยุฮ ติ ตื เนอึม.

โรม 6:23 ป ยุฮ ม่ัป ซ โฮลฮ งวยฮ ซเงะ แตะ. งวยฮ ซเงะ อื เซ มัฮ
ยุม. ป ปละ ป ซา​ต พะจาว ละ ปุย ปงเมอ มัฮ จีวิต โอ เญาะ ไก 
ลอยจ เบือ รโจะ ดิ อื รพาวม แตะ ไม พะเยซูคริต จาว ยฮุ เอะ.

ฮีบรู 9:27 ปุย เตือง โอยจ อื จัมเปน อื ยุม ติ โฮน. ฟวยจ เซ ซ
โฮลฮ พะจาว รเตีฮ.

เอเฟโซ 2:8,9 มัฮ กุนมุน ยุฮ พะจาว ป เกือฮ โม เปะ โปน ม่ัป ยุฮ
เปอะ เซ. มัฮ เบือ รพาวม เจือ เปอะ. มัฮ โตว เบือ กัน ยุฮ โกะ เปอะ

ไอฮ. มัฮ ป ปละ ป ซา​ต พะจาว ละ เปอะ.

ปุย เกียฮ อวต โตว ติ แตะ นึง อื ติ ตื เนอึม, นึง โอ อื เกว ไม กัน 
ยุฮ ปุย นึง โกะ แตะ ไอฮ.



โรม 10:9,10 ดัฮ เปอะ รโฮงะ มัฮ พะเยซู พะโองจาว ละ ปุย นึง ดัก 
ดอย เปอะ, ไม เจือ เปอะ เกือฮ พะจาว อื โกฮ ไอม แม เนอึม ลั่ก ยุม

แตะ ฮอยจ โตะ รพาวม เปอะ, ซ โปน เนอึม เปอะ ม่ัป ยุฮ
แตะ เบือ อื.

ปุย ดัฮ เจือ อื โตะ รพาวม แตะ, เอีจ แปน ปุย ซืไซ ละ พะจาว เบือ 
อื. ดัฮ รโฮงะ อื ละ ปุย นึง ดัก ดอย แตะ, โปน เนอึม ม่ัป ยุฮ แตะ 

เบือ อื.

โยฮัน 3:16,17 “พะจาว ฮรัก ปุย ปลัฮเตะ ปอ ปุน เกือฮ อื กวน ติ 
แตะ ฮอยจ ละ อื. ป อา​ง รพาวม แตะ นึง กวน พะจาว เซ ซ ยุม โตว

ติ ตื เนอึม. มัฮ โฮลฮ อื จีวิต โอ เญาะ ไก ลอยจ.

พะจาว เอีจ เกือฮ กวน แตะ ฮอยจ นึง ปลัฮเตะ, มัฮ โตว ฮอยจ
รเตีฮ อื ปุย เกือฮ ลอก ตุต แตะ. มัฮ ฮอยจ เกือฮ อื ปุย 

โปน ม่ัป ยุฮ แตะ.



1 โยฮัน 5:11-13 เอีจ มัฮ เฮี ป มัฮ ลปุง พีญัน ยุฮ อื เซ, พะ
จาว เอีจ เกือฮ เอะ ไก จีวิต โอ เญาะ ไก ลอยจ. จีวิต เซ ไก 

นึง กวน อื เซ.

ป ไก กวน พะจาว เซ นึง เงอ เอีจ ไก โรฮ จีวติ. ป โอ ไก กวน 
พะจาว เซ นึง เงอ ไก โตว โรฮ จีวติ. 

เมาะ ป ไซฮ อา​ รโปะ ละ โม เปะ ป อา​ง รพาวม แตะ นึง กวน 
พะจาว เฮี, มัฮ ไซฮ แฮะ นึง ฆวต เกือฮ แตะ โม เปะ ยุง แจง 

แน เอีจ ไก จีวิต โอ เญาะ ไก ลอยจ แตะ.



มัตไท 1-2; ลูกา 1-2

